
АСТАНА қ. ҚАҢҒЫБАС ИТТЕРІН  АЛЬВЕОКОККОЗ АУРУЫНА
ЗЕРТТЕУ

Габдуллина Д.

Жер шарындағы барлық аурулардың арасында паразитарлық аурулар ең
көлемді рөлін алады. ДДСҰ мәліметтері бойынша, жыл сайын адамзаттың
төрттен бір бөлігі (1,4 млрд.адамнан аса) паразитарлық ауруларды
жұқтырады, оның ішінде гельминттер аса үлкен орында. Қазақстанда
гельминтоздар өзіндік табиғи-климаттық және әлеуметтік-экономикалық
жағдайына байланысты эпидемиологиялық ерекшелігі бар, жалпы  еліміздің
барлық территориясы гельминттердің көптеп  таралуына қолайлы, әсіресе
адамдардың өз қатарынан аса қауіпті эхинококкоз, альвеококкоз, описторхоз
және т.б. сол сияқты зоонозды ауруларды жұқтыру қаупы жоғары.
Альвеококкоз - бауырды зақымдайды, қоздырушысы альвеококкоздың таспа
құрт - Alveococcus multilocularis (альвеококк), ересектері түлкі, қасқыр,
қарсақ, және иттің жіңішке ішегінде мекен етеді (негізгі иесі), балаңқұр
кеңінде – тышқан тектес кемірушілерде, адамдарда (аралық иесі). Адам үшін
альвеококкоз ең қауіпті паразиттердің бірі болып табылады, себебі көбінесе
леталды нәтижемен аяқталады.

Альвеококкозды анықтау мақсатында біз Астана қаласының иесіз
қаңғыбас иттерін аулап, жарып-сою зерттеу жұмысын жүргіздік. 18 бас ит
өлексесі зерттелінді. Ғылыми зерттеу жұмысымызды Вирхов әдісі бойынша
жүргіздік. Бұл әдістің ыңғайлығы ағзаларды жеке-жеке алып шығу. Алдын
ала өлексе қаралғаннан кейін, ағзаларды анатомиялық – физиологиялық
жалғамдарын және патологиялық өзгерістерді ескере отырып, алып
шығардық, жеке-жеке зерттедік. Зерттеу барысында ащы ішегін және
паренхиматозды органдарын мұқиат қарап өзгерістер бар жоғын анықтадық.

Алынған нәтижелерді талдау кезінде келесі мәліметтерге иелендік:
зерттелінген иттерде альвеококкоз ауруының қоздырғыштары анықталмады.
Ащы ішекте көбінесе  кездескен паразитарлық тоғышарлар Tocsocara canis-8
бас иттің ащы ішегінде кездесті, және 2 иттің ащы ішегінде Dipylidium
caninum кездесті.

Иттердің өлексесінен бөлек 1 бас жабайы жануар - жанаттың ащы ішегі
зерттелінді. зерттеу барысында жанаттың ащы ішегінде тек Tocsocara canis 2
данада анықталды. Зерттеулерді аяқтағаннан кейін біз өлекселерді жағу
арқылы өтелдедік.

Қорытындылай келе, Астана қаласының иесіз қаңғыбас иттерінің ащы
ішектерінде паразитарлық аурулардың ішінде тек қана Tocsocara canis,
Dipylidium caninum кездесті, альвеококкоз кездеспеді.


